
1. gr. Heiti björgunarsveitar 

1.1. Heiti björgunarsveitarinnar er Björgunarsveitin Kjölur (sveitin) 

1.2. Aðsetur sveitarinnar er Þórnýjarbúð, Grundarholti, 116 Reykjavík og er aðal starfssvæði 

hennar stór höfuðborgarsvæðið og Kjós. 

1.3. Sveitin er félagseining innan Slysavarnarfélagsins Landsbjargar (félagið) og fer eftir lögum 

félagsins og lögum nr. 43/2003 um björgunarsveitir og björgunarsveitarmenn ásamt 

siðareglum félagsins. 

 

2. gr. Tilgangur 

Tilgangur björgunarsveitarinnar er að reka öflugt björgunar- og slysvarnastarf. 

2.1. Að halda uppi þjálfun með námskeiðum og æfingum fyrir félagsfólk sitt svo það verði 

jafnan fært um að rækja markmið sveitarinnar. 

2.2. Að afla þess búnaðar sem nauðsynlegur er til starfsins og halda honum við. 

2.3. Starfa í tengslum við önnur félagasamtök og stofnanir sem starfa að björgunar- og 

slysavarnamálum. 

 

3. gr. Einkenni 

3.1. Einkenni sveitarinnar er nafn hennar ofan við útlínur Esjunnar ásamt merki félagsins þar 

fyrir neðan.   

 

4. gr. Réttindi og skyldur sveitarinnar 

4.1. Sveitin skal árlega halda aðalfund sem boðaður er rafrænt eða með auglýsingu með 14 

daga fyrirvara.  Þar leggur stjórn fram skýrslu um störf liðins árs og ársreikning áritaðan af 

stjórn.    

4.2. Sveitin skal viðhalda aðild sinni sem félagseining Slysavarnafélagsins Landsbjargar (félagið) 

með því fara að lögum, reglum og gildandi samþykktum félagsins. 

4.3. Sveitinni ber að skila ársskýrslu og ársreikning til skrifstofu félagsins ár hvert. 

4.4. Ef sveitin er með unglingadeild þar sem ungmenni undir 18 ára aldri eru þá ber henni að 

fara eftir lögum og reglugerðum félagsins um málefni ungmenna yngri en 18 ára.  

4.5. Slysavarnafélagið Landsbjörg er aðili að Æskulýðsvettvanginum. 

5. gr. Félagar 

5.1. Félagar geta þeir orðið sem uppfylla eftirtalin skilyrði: 

-  Eru orðnir sjálfráða 

-  Hafa undirritað reglur sveitarinnar 

5.2. Fullgildir félagar geta þeir orðið sem uppfylla eftirfarandi skilyrði: 

-  Vera á 19. aldursári að lágmarki. 

-  Hafa verið virkir í innra starfi sveitarinnar og tekið þátt í viðburðum og æfingum s.l. ár.  

Þó er stjórn sveitarinnar heimilt að veita undanþágu frá þessu ef viðkomandi hefur víðtæka 

reynslu af björgunarstörfum og verið virkur í starfi sveitarinnar s.l. 6 mánuði. 

-  Hafa lokið þeim námskeiðum sem reglur sveitarinnar kveða á um til að vera á útkallslista. 

-  Hafa hlotið samþykki meirihluta á aðal- eða sveitafundi. 

5.3. Allir fullgildir félagar á útkallslista sveitarinnar skulu sinna kvaðningu til björgunarstarfa 

tafarlaust, sé þess nokkur kostur.  Þeim bera að hlýða boðum hópstjóra sinna og leggja sig 

fram við að rækja hlutverk sitt sem best. 

5.4. Félagsfólki ber að viðhalda þagnarskyldu gagnvart skjólstæðingum sínum, á vettvangi 

útkalla og öðrum viðkvæmum upplýsingum er varðar starfið, svo sem myndbirtingar og 

fleira á opinberum vettvangi. 

5.5. Verði félagi í sveitinni sekur um að spilla áliti hennar út á við, valdur að stórfelldri 

vanrækslu um eignir sveitarinnar, brýtur gegn lögum eða reglum hennar, siðareglum 

Slysavarnafélagsins Landsbjargar, að framlögðum úrskurði siðanefndar, eða landslögum 

Íslands, getur stjórn sveitarinnar vísað honum úr sveitinni tímabundið eða að fullu. Það skal 

tilkynnt skriflega. 

Stjórn skal styðjast við viðbragðsáætlun félagsins í þeim tilfellum sem það á við. 

5.6. Sé ósætti um brottrekstur eða brottrekstrarsök getur viðkomandi aðili vísað málinu til 

aðalfundar til endanlegrar afgreiðslu. 

 

6. gr. Reikningsár / Starfsár 

6.1. Starfstímabil sveitarinnar miðast við almanaksárið. 

 

7. gr. Aðalfundur 

7.1. Aðalfundur er æðsta vald í félagsmálum sveitarinnar og eru þar teknar ákvarðanir um 

starfsemi sveitarinnar, sem þörf er á.  

7.2. Aðalfund skal halda í apríl ár hvert og til hans skal boðað með 14 daga fyrirvara svo hann 

teljist löglegur.  

7.3. Aðalfundur telst lögmætur ef helmingur fullgildra félaga sækir fundinn.  Ef aðalfundur telst 

ekki lögmætur skal samstundis boða til nýs fundar innan 14 daga og telst hann þá 

lögmætur án tillits til þátttöku. 

7.4. Einungis fullgildir félagar, sem mættir eru á aðalfund, hafa atkvæðarétt.  Aðrir félagar hafa 

málfrelsi og tillögurétt. 

7.5. Dagskrá aðalfundar og lagabreytingar skulu sendar út með fundarboðum. 

 

Dagskrá aðalfundar: 

1. Formaður setur fund og tilnefnir fundarstjóra og fundarritara 

2. Kjörgengi fundarmanna staðfest 

3. Skýrsla stjórnar 

4. Reikningar sveitarinnar 

5. Lagabreytingar  

6. Verðandi félagar samþykktir 

7. Kosningar 

8. Önnur mál 

 

Kosningar í embætti 

• Formaður 

• Gjaldkeri 

• Meðstjórnendur 

• Skoðunarmenn reikninga 

 

7.6. Skoðunarmenn  reikninga 

Gjaldkeri skal skila ársreikningi og umbeðnum bókhaldsgögnum til kjörinna skoðunarmanna 

reikninga eigi síðar en 14 dögum fyrir aðalfund. 

7.7. Framboð til stjórnar 

Fullgildir félagar sem starfað hafa sem slíkir í sveitinni í 2 ár, geta boðið sig fram til stjórnar á 

aðalfundi. 

Frambjóðendur til formanns og gjaldkera skulu hafa starfað í sveitinni sem fullgildir félagar í 

3 ár. 

Sjái fullgildur félagi ekki fram á að komast á aðalfund, en hugnast samt að bjóða sig fram til 

stjórnar,  skal hann tilkynna stjórn það skriflega minnst 7 dögum fyrir aðalfund.  Skal stjórn 

senda tilkynningu um framboðið til félagsmanna með dagskrá fundarins. 

7.8. Niðurstöður kosninga 

Ef enginn fær hreinan meirihluta í kosningu til stjórnar skal kjósa aftur um þá tvo sem hlutu 

flest atkvæði. 

8. gr. Auka aðalfundur 

8.1. Stjórn getur boðað til auka aðalfundar ef hún telur nauðsyn og skal boðað til hans með 

minnst 7 daga fyrirvara.  Dagskrá auka aðalfundar skal sendast með fundarboði og vera 

skýr með hvaða málefni á að taka fyrir og hvort það þurfi að kjósa um það. 

8.2. Félagsfólk getur einnig óskað eftir því við stjórn að boða til auka aðalfundar.  Skal stjórn 

verða við þeirri ósk ef þriðjungur félaga, hið minnsta, óskar eftir því. 

 

9. gr. Lagabreytingar  

9.1. Lögum þessum verður einungis breytt á löglega boðuðum aðalfundi og tillögur að 

lagabreytingum þarf að senda stjórn 7 dögum fyrir boðaðan aðalfund.  Stjórn skal senda 

félagsfólki breytingartillögurnar ásamt dagskrá minnst 4 dögum fyrir boðaðan aðalfund. 

9.2. Farið er yfir hverja lagabreytingu fyrir sig og hún lögð fram til afgreiðslu.  Að því loknu þá 

eru lögin í heild sinni lögð fram til afgreiðslu.  

 

10. gr. Stjórn og starfshættir stjórnar 

10.1. Stjórn sveitar skal skipuð 6 einstaklingum, formanni, varaformanni, gjaldkera, ritara og 

tveimur meðstjórnendum, kjörnum á aðalfundi til 2 ára í senn. 

10.2. Formaður og gjaldkeri skulu kosnir sérstaklega. 

-  Þau ár sem teljast til sléttra talna er kosið um gjaldkera og 2 meðstjórnendur 

-  Þau ár sem teljast til odda talna er kosið um formann og 2 meðstjórnendur  

10.3. Stjórnarfundur er ályktunarfær ef fjórir stjórnarmenn sækja fundinn hið fæsta.  Meirihluti 

atkvæða ræður úrslitum á stjórnarfundum. 

10.4. Ef stjórnarmaður hættir ber að boða til auka aðalfundar. 

10.5. Stjórn fer með málefni sveitarinnar á milli aðalfunda.  

10.6. Stjórn sveitarinnar setur sér starfsreglur fyrir sitt kjörtímabil á fyrsta stjórnarfundi eftir 

aðalfund, deilir með sér verkum og kynnir eða birtir á næsta félagsfundi. 

10.7. Formaður sveitarinnar er stjórnandi hennar, hvort sem er við björgunarstörf, æfingar eða 

aðra starfsemi, og er hann í forsvari fyrir hana gagnvart öllum aðilum.  Formaður fer með 

oddaatkvæði í stjórn. 

10.8. Varaformaður sveitarinnar er staðgengill formanns í forföllum. 

10.9. Gjaldkeri sveitarinnar sér um fjárreiður hennar og daglegan rekstur.  Allar meiriháttar 

skuldbindingar skulu lagðar fyrir aðalfund. 

10.10. Ritari sveitarinnar skal sjá um ritun fundargerða og halda utan um félagatal og útkallslista 

hennar.  Umsjón með miðlum sveitarinnar s.s. heimasíðu og samfélagsmiðlum eru á 

forræði ritara. 

10.11. Meðstjórnendur sinna tilfallandi verkefnum. 

10.12. Stjórn getur sett reglur er viðkoma starfsemi sveitarinnar og þarf að kynna þær á 

félagsfundi hennar.  Reglurnar skulu vera félagsfólki aðgengilegar. 

 

11. gr. Fjármögnun og starfsemi 

11.1. Sveitin fjármagnar sig með ýmsum fjáröflunum á vegum Slysavarnafélagsins Landsbjargar 

og að eigin frumkvæði. 

11.2. Fjármunir sveitarinnar fara í að eiga og viðhalda tækjum og búnaði sem nauðsynlegt er að 

hafa, til að sinna þeim verkefnum sem falla undir lög og reglugerðir um leit og björgun og 

menntun og þjálfun síns félagsfólks. 

11.3. Sveitin skal eiga varasjóð og skal innistæða hans nema að lágmarki þeirri upphæð sem 

nemur rekstri sveitarinnar í 1 ár.  Óheimilt er að ráðstafa fé úr sjóðnum nema með 

samþykki tveimur þriðju atkvæðisbærra manna á aðalfundi og skal ráðstöfunartillagan 

tilkynnt stjórn 7 dögum fyrir boðaðan aðalfund.  Allar tillögur um ráðstöfun úr sjóðinum 

skulu sendar með dagskrá aðalfundar til félagsmanna. 

Forsendur fyrir útgreiðslu úr sjóðnum þurfa að vera annað hvort: 

-  Verulegt hrun í tekjum sveitarinnar 

-  Stærri fjárfestingar, s.s. endurnýjun dýrra tækja eða kostnaðarfrekt viðhald. 

Varasjóð skal varðveita á bankareikning.  

Meginstefna við vörslu hans skal vera öryggi frekar en há ávöxtun. 

Ef veitt er úr sjóðnum skal leitast við að byggja hann upp aftur svo fljótt sem auðið er. 

11.4. Heimilt er að binda hluta af fjármunum sveitarinnar í fasteign sem nýtist henni eða 

starfsemi á hennar vegum. 

 

12. gr. Starfsemi lögð niður 

12.1. Ef sveitin hættir störfum skal það gert á löglega boðuðum aðalfundi og þá með samþykki 

tveimur þriðju greiddra atkvæða.  Atkvæðagreiðsla skal vera skrifleg/rafræn.  Gögn og 

eignir sveitarinnar renna til Slysavarnarfélagsins Landsbjargar 

13. Gildistaka 

13.1. Lög þessi öðlast þegar gildi. 

13.2. Lög þessi voru samþykkt á aðalfundi sveitarinnar 26.4. 2023 


